
Mamy mocniše profetiske 
slowo, a wy na tym derje 
činiće, zo na njo kedźbujeće 
jako na swĕcu, kotraž so 
w ćĕmnym kuće swĕći, hač by 
so dźeń zaswital a jutrna  
hwĕzda schadźala we wašich 
wutrobach. (2. Pĕtra 1, 19)

„M am y“ tu steji, nic „mĕjach- 
m y“ , nic „zm ĕjem y“ . Stož mamy, 
to je  nam wĕste. Sto mamy? 
„S low o“ ! N je je  to jara malo? 
N jepraja basnicy, zo su slowa 
zynki a klinki kaž kur? Tu nje- 
steji „slowa“ , ale „słowo“ . To je 
dwoje. Jedna so wo mocniše —  
nic jenož mocne, wo „profetiske 
słowo“ . W ĕm y derje, zo je  to Bože 
słowo. A  Luther —  swjećimy 
w  tym mĕsacu jeho narodniny —  
prosy: „Zdźerž, Knježe, swoje
słowo nam!“

Sto rĕka „profetiske s łow o ‘ ? 
Profeća su z połnomocu rĕčeli. 
W  Božim słowje je  połnomoc. 
Přez słowo profetow  je  so nĕšto 
stało! Spomń na Heliasa! Hdźež 
so Bože słowo z połnomocu prĕ- 
duje, ma so nĕšto stać. Smy so 
tak na to nawučili, zo so ničo nje- 
stawa. To je wopak! A  tuto słowo 
so swĕći! Znajemy dosć ćĕmnosće 
na swĕće a w  swojej wutrobje. 
Tam ma so Bože słowo swĕćić, do 
wšĕch ćĕmnych kućikow.

Hdyž pak biblija sama w  ku- 
ćiku dobreje stwy steji, n jeje to 
možno. Haj, to je  hłowne praše- 
nje: Mamy tuto profetiske słowo 
woprawdźe w  žiw jenju? Husto 
lubuja wosadni rjane, lubozne 
słowa z erta prĕdarja w  barbojtej 
rĕči. A le  wo słowo njerodźa. H ćrje 
je hišće při křćenjach, wĕro- 
wanjach, jx>hrjebach. Ludźo sej 
žadaja rjane słowa, chcedźa, zo 
duchowny wšo prawje rjenje čini. 
Ale słowo samo njechaja. Tak 
njesmĕ być, moji lubi! La.

Budyšin, now em br 1956

Jako hnydom na druhi dźeń 
swojeho přebywanja w  Sofiji za- 
stupich do dźĕłanskeje stwy swja- 
teho patriarcha, njewĕdźach hišće 
w je le  w o tamnych křesćanach. 
Znate drje je, zo ma Bołharska 
na 7 milionow wobydlerjow , z ko- 
trychž słuša na 5 m ilionow do tak 
mjenowaneje prawosławneje cyr- 
kwje. Dale je  drje snadź hišće 
znate, zo su tam hišće kloštry 
z mnichami, zo fararjo noša brodu, 
zo kemše nimale 3 hodźiny traja 
a wĕrjacy při tym  nĕkak pasiwnje 
stejo přihladuja abo hladaju na 
„ikony“ , zo tam wo prĕdowanju 
w jele njerodźa, ale zo tam w jele  
bole česća zastarsku liturgiju  a zo 
so tale liturgija spĕwa w  staro- 
słowjanskej rĕči, kotrejž dźensniši 
lud njerozumi . . .

Potajkim  cyrkej, kotraž je  bćle 
morwa dyžli žiwa. A  tajka drje 
budźe tež je je  hłowa a wjednik.

Wyše toho je  to tajka wĕcka 
z awdiencami. Pola wosebnych 
ludźi je  to nĕšto formalneho, štož 
słuša k powołanju a nima w jet- 
šeho wuznama. Powĕda so wo 
w jedrje, kak dolho čłowjek tu wo- 
stanje, kak so jemu spodoba, hač 
je  z kwartĕrom spokojom a hač 
jĕsć derje słodźi, a snadź ma cuzy 
hišće znatych w  Nĕmskej, ko- 
trychž druhi po připadźe tež znaje. 
na přikład nĕkajkeho profesora 
abo podobneho knjeza.

Na tajku rozmołwu bĕchmoj 
wobaj —  sw jaty patriarch a ja —  
přihotowanaj. Njedońdźe k tajkej 
powšitkownej bjesadźe. Nawopak, 
nasta žiwa, žohnowana diskusija, 
kotraž za korjeń našeje w ĕry a 
eksistencu našeho křesćanstwa 
přimaše —  z tym  wuspĕchom, zo 
m je swjaty patriarch napominaše, 
zo bych hišće raz k njemu pohla- 
dał do swojeho wotjĕzda. Druzy 
mi potom prajachu, zo je  to nĕšto 
njewšĕdneho.

Najwyši zastupnik prawosław- 
neje cyrkw je mi powĕdaše nadro-

bnje wo nĕtčišej situaciji, tak na 
přikład w o njemalej podpĕrje přez 
statne instancy, wo starosćach, ko- 
trež maju dla farskeho dorosta, 
kajke reform y bychu trĕbne byłe 
w  znutřkownym cyrkwinskim ži- 
wjenju, w o ličbach křćenicow, 
wĕrowanjach a chowanjow (štož 
je  cyle wĕsće wažne znamjo za 
cyrkwinske połoženje) a wo dru- 
hich podobnych temach. Wĕzo 
njehodźi so wša naju rozmołwa tu 
woćišćeć. A le  nĕkotre sady z erta 
swjateho patriarcha smĕm wĕsće 
našim serbskim čitarjam po sło- 
w je  tudy wospjetować. „Naš lud 
je  wĕriwy. Dźiće do našich cyr- 
kw jow  a budźeće widźeć, kak naš 
lud chodźi ke mši a česći Boži 
dom. Naš pomĕr k statej je  do- 
społnje jasny. Pola nas duje čer- 
stwy a strowy w ĕtr w  nastupanju 
křesćanstwa —  ateizm (bjezbož- 
nosć).“

Zamysleny dźĕch domoj z aw- 
diency z poznaćom: Ci jow  su 
hižom dale dyžli my a su sebi pod 
swojim i —  wĕsće hinašimi wob- 
stejnosćemi dobru poziciju wu- 
twarili, hdźež je  pola nas hišće 
w je le  njejasnosćow. Jich na taj- 
kim podłožku wobstejace dobre 
styki ze statom maju tež widźom- 
nje dobry w liw  na cyrkwinske 
žiwjenje.

Bołharska prawosławna cyrkej 
je  žiwa. Njech je  to „Aleksander 
Newski“ abo „Swjata N jedźela" 
abo „Sw jata Sofija“ abo koždy 
druhi Boži dom: wot switanja hač 
do smĕrkanja je  cyrkej wote- 
wrjena za modlenje a woprowa- 
nje. Sym Bože domy přechodźił: 
ženje njejsym był sam w  nich, 
njech je  było rano abo připołdnju 
abo na wječor. Wšĕdnje so dwojce 
mša wotmĕwa, rańša a wječorna, 
a ženje njeje hišće mĕšnik sam 
stał před ikonostasom (wobrazowa 
sćĕna). Je wšak w  tajkej cyrkwi 
husto dosć kaž w  kupnicy —  ludźo 
chodźa nutř a won. Njerunaju so

naše ewangelske cyrkw je husto 
dosć chłostamjam, dokelž su jenož 
njedźelu wočinjene? Zawĕsće, bol- 
harske křesćanstwo je  žiwe.

Tři prĕdowanja sym słyšał 
w  Sofiji, a hdyž tež njejsym w jele 
zrozumił, sym tola derje wobkedź- 
bował, z kajkej napjatosću a z kaj- 
kej nutrnosću w ĕriw y lud posłu- 
cha na slowa swojeho biskopa a 
kak biskop tam steji kaž pastyr 
mjez swojim i wowcami z jednej 
ruku zaprĕty na swoj kij, z dru- 
hej dostojnje pohibujo. N je je  
trjeba ani klĕtki ani koncepta. 
Won powĕda kaž nan k swojim 
dźĕćom.

Přistajam pak wĕrnosće dla, zo 
sym cyrkwinske žiw jenje wob- 
kedźbował a so na nim wobdźĕlil

(Pokračowanje)
Tehdom je  tež hižom porjad- 

nje to činił, štož so w  tym času 
hišće wšudźom we wjesnych wo- 
sadach njestawaše, mjenujce zo 
wosadnu młodźinu hromadźeše. 
Wona łežeše jemu na wutrobje, a 
tež jako starši čłowjek možeše 
hišće derje z młodymi začuwać. 
Hač runje mĕješe hižom dawno 
šĕdźiwe włosy, bĕ tola wutroba 
dołho młoda wostała. Rady ho- 
spodowaše dźĕći, młodych. doro- 
sćenych. Podpisany je  sam na 
tajke wašnje tehdom prĕni raz 
do Nosaćičanskeje fary přišoł. 
Bohu k česći jako znamjo za to, 
kak dźiwnje swojich wjedźe, 
smĕm ja to tu dodać:

Před 30 lĕtami so statok moje- 
ho wuja w e Łupoji wotpali. W o- 
sadny duchowny —  nĕtčiši knjez 
farař Renč-Bartski —  bĕše po 
njezbožu wotpalenych k sebi pře- 
prosył. Wuj jemu při tej skład- 
nosći powĕdaše, zo ma w  Nĕm- 
cach bratroweho syna, gymnazia- 
stu, kiž chce na bohosłowstwo 
śtudować. Na to pisaše mi hny- 
dom farař Renč, a prašeše so mje, 
hač njecham jako syn serbskeho 
nana serbsku rĕč nawuknyć a po- 
zdźišo serbskej wosadźe słužić: 
won m je k sebi přeprosy. zo bych 
we wulkich prozdninach pola 
njeho ze serbskimi studijemi za- 
počał. To bĕše rjane přebywanje 
a wuknjenje tam na Łupjanskej 
farje ! Lĕto pozdźišo —  1929 —  
dyrbjach zaso tam přińć. To  so 
pak přemĕni, dokelž we Łupoji 
dwojnikaj na swĕt přińdźeštaj. Za 
to přewza m je Nosaćičanski farar. 
Tu pak njejsym jenož dalše wu-

jenož w  Sofiji. Kajke je  na wsach, 
njewĕm ze swojeho nazhonjenja. 
Kaž sym słyšał, je  tam trochu 
słabše.

W  Bołharskej je  nałožk, hosća 
mjez rozmołwu wokřewić z nĕkaj- 
kej chłošćenku —  mĕsto našeje 
cigary abo cigarety. Pola swjateho 
patriarcha wupichmy na strowosć 
cyłeho křesćanstwa dobru ale jara 
sylnu „slowkowu". Ja —  tajkeho 
pića njezwučeny —  zakašlowach 
a so při samym zadusych, ale swj. 
K ir il m je potroštowa: .,Ta je
mocna. Nicwĕrno? —  A le  my smy 
tež mocni.“

Zawĕrnje, tele słowa trjechichu 
a mĕjachu drje tež ton zmysł: 
Bołharska prawosławna cyrkej je  
žiwa —  a tež mocna. N.

žitne spĕchowanje w  serbšćinje a 
rjane prozdninske dny namakał, 
ale tež pozdźišu towaršku žiw je- 
nja. Bože puće su wšelake! To je 
naš drohi njeboćički husto wob- 
swĕdčal na klĕtce a w  ..Pomhaj 
Boh‘\

Hodno přispomnić je  hišće, zo 
bĕše 1929 tež jubilejne lĕto za je- 
'no cyrkej, kiž so natwari 1679 a 
steješe potajkim 250 lĕt. Won sam 
wo tym pisa: „W  Nosaćicach smy 
swjećili 16. po Swj. T rojicy 250- 
lĕtny jubilej Božeho domu. kotryž 
je  wosada našeho ,,Pomhaj Boh“ 
sobu swjećiła. Swjedźeń bĕ jara 
rjany. Boh Kn jez jc  dał so je- 
mu derje radźić we wšĕm zwon- 
kownym; won tež to da, zo znutř- 
kowneho a najznutřkownišeho 
žohnowanja zmĕje cyła wosada 
kaž koždy dom a koždy jednot- 
liwy. Z dala a z bliska je  jich jon 
mnoho, jara mnoho sobuswjećiło. 
Naš Boži dom drje telko kemše- 
rjow  —  stejachu hač na kĕrchow 
—  njeje wuhładał na jednym dnju 
a Nosaćicy nic telko hosći, kelkož 
bĕ so zhromadźiło w e wulce wu- 
pyšenej wjesce, kaž we wšĕch 
wjeskach našeje wosady, z ko- 
trychž bĕše so kožda woblekła 
swjedźeńsku pyšnu drastu.“

Po poslednjej wojn je bĕštaj hi- 
šće dwaj dnjej wosebje wuzbĕh- 
njenaj za njeho a za wosadu, m je- 
nujcy jako so w  lĕće 1948 zwonaj 
z w ojny wroćištaj a so wšĕ tři 
zaso zwonjachu a jako bĕ 1953 w 
Lubijskim wokrjesu generalna w i- 
zitacija. W  Nosaćicach so wona 
započa, a staremu wysokodostoj- 
nemu knjezej biskopej Hahnej 
bĕše runje jeho słužba tu wosebie

w  pomjatku wostała, kaž pozdźišo 
hišće sam wobswĕdči.

Před dwĕmaj lĕtomaj schori naš 
luby nan ćežko. Z Boźej pomocu 
pak možeše po wĕstym polĕpšo- 
wanju hišće dale wosadźe słužić, 
štož sebi cyrkwinska wyšnosć ja- 
ra přeješe. tež hdyž so to sta we 
wulkej słabosći. A le pokaza so 
wĕrnosć hrona na zašły mĕsac: 
..Moja moc je  w  slabym mocna!'* 
Na poslednim kubłanskim dnju za 
cyrkwinskich předstejerjow w fe- 
bruarje toho lĕta w  Budyšinje 
nam hišće wo aktuelnych praše- 
njach wĕry a swĕtoweho nahlada 
přednošowaše. Wšo pak jeho na- 
pinaše. Lĕkarjo radźichu jemu, tak 
borzy kaž možno na wočerstwje- 
nje a na wotpočink hić. Na swjat- 
kownych kemšach rozžohnowa so 
ze swojej wosadu, nic na přeco, 
přetož wosebje swojim  Serbam 
chcyše hišće dale słužić. 31. meje 
poda so do chorownje. Tu dožiwi 
hišće ćichi a mĕrny tydźeń bjez 
bolosćow. Lĕkarske wuswĕdčenje 
bĕ dobre: Nadźijamy so, zo mohł 
so po nĕšto njedźelach strowši 
domoj wroćić. Na smjertnym dnju 
w ječor w  19.45 hodź. bĕše smilna 
sotra posledni raz pola njeho była. 
Namaka jeho kaž přeco. A  jako 
w  20 hodź. chcyše hišće raz za 
nim pohladać, bĕše hižo wusnył. 
Wutroba bĕ zastała. A  hłuboki 
mĕr ležeše na jeho wobliču.

Jako Ochranowske hesło 
(Herrnhuter Losung) čitachmy na 
přichodnym ranju: „Zhoniće, zo 
ja podarmo njejsym činił, štož 
sym činił, praji K n jez !“ Ez. 14. 23. 
Při wotprošowanju při domje roz- 
pominachmy sebi tuto słowo. 
A  knjez superintendent M jerwa 
mĕješe z hnutymi słowami swoje 
ćĕlne prĕdowanje w  jeho cyrkw i 
wo słowje z Ochranowskich hes- 
łow 11. junija, pohrjebneho dnja: 
..Přez Jezom Chrysta, našeho 
Knjeza, mamy chrobłosć a při- 
stup z cyłeje nadźje přez wĕru 
do njeho!“ (Ef. 3. 12)

Cyła wosada přewodźeše swo- 
jeho dołholĕtneho dušowpastyrja. 
W jele zastojnskich bratrow bĕše 
tež přichwatało. Před cyrkwinski- 
mi durjemi leži nĕtk to, štož je 
zachodne, jeho sprocne ćĕło. Won 
pak sam smĕ widźeć, štož je po 
Božim słowje wĕrił.

Chrystus bĕše jeho žiwjenje. 
Ton steješe tež w  srjedźišću jeho 
připowĕdanja a jeho cyłeho ži- 
wjenja, a čim starši bĕ. ćim bole! 
Tohodla bu wumrjeće tež jeho do- 
byće, to je  naša wulka nadźija.

La.

Wopominanje na njeboh bratra Wyrgača-Nosaćičanskeho



Naš bratr
K  dopomnjeřu na našeho njeboh bratru dra. habil. Pawoła W irtha

podał Gerhard W irth

Lĕtsa by naš luby bratr swoje 
pjećdźesaćiny swjećić mohł, ale 
hižom wotpočuje přez 10 lĕt w  da- 
lokej cuzbje.

Dajće sej nĕšto powĕdać wo tu- 
tym, bohužel tak krotkim ale na 
nazhonjĕnjach bohatym žiwjenju. 
Njech jeho mjeno njeje tak ruče 
zabyte. Pawoł W irth bĕše swĕm y 
syn swojeho serbskeho naroda. 
Wša ćĕsnosć našeho luda bĕše jeho 
horjo. Mĕješe-li pak naš narod hdy 
radostne dny, wyskaše jeho wu- 
troba.

S t a r š i s k i  d o m
Pawoł Wirth, abo kaž mjez 

wjesnymi dźĕćimi rĕkaše, „Haw- 
skec Paul“ narodźi so 11. žnjeńca 
1906 w' Stroži pola Wulkich Zdźa- 
row.

Naš nan. Handrij Wirth, bĕše 
swojorazny muž, přemyslowaty, 
z wotrym  duchom a tež wotrym  
stowom. Rady so rozmolwješe 
z duchownje hibićiwymi mužemi. 
Politisce bĕše sej hižom za kejžo- 
row y čas swoj smĕr předewzal a 
je  jemu njedźiwajcy wšĕch pře- 
mĕnjenjow na tronach a w  parla- 
mentach swĕrny wostal hač do 
swojeje smjerće w  lĕće 1940. Bĕše 
stajnje horliwy demokrat, přetož 
ze swojej ironiskej kritiku njemo- 
žeše so spokojić, jenož dać so dru- 
him wodźić. Sam je  sobu do politi- 
pkeho žiw jenja zapřimnył jako za- 
stupjer małych burow žadajo za 
nich sprawniše wobličenje daw- 
kow porno wulkim ryćerkuble- 
rjam. Hižom w  času do prĕnjeje 
swĕtoweje wojny wustupowaše za 
rozdźĕlenje wulkich kubłow na 
burskich synow.

Tehdom wšak bĕše politika wĕc 
woporniweho idealizma. Tak. bĕše 
jeho politiske skutkowanje zw ja- 
zane jenož z wudawkami a z wul- 
kej skomdu časa. Tuž bĕše nano- 
we politiske skutkowanje za nas 
swojbnych poćežowanje.

W pczdźišich lĕtach smy pak w  
duchu pola swojeho njeboh nana 
wotprošowali spoznawši, kak wĕr- 
nje bĕ won woprawdźitosć posu- 
dźował. W  jednym wšak so zasa- 
dnje myleše: Sam po sebi sudźo 
mysleše sej. zo su wšitcy tak stro- 
zbi, mudri, wĕcowni a socialnje 
sprawnje zmysleni, kaž won to 
bĕše. Won sam wšak so njerady 
do luda, do wulkeje masy mĕšeše, 
drje tola, dokelž bĕše jemu tale 
masa přejara niska a primitiwna.

Tajke mysle našeho nana za- 
bĕrachu, kiž bĕše tola jenož ho- 
lanski bur w  Stroži pola Wulkich 
7,dźarow.

Skoda. zo dyrbješe naš nan chu- 
dy bur być. By-li won dźensa ze 
swojim i duchownymi darami mały 
holčec był, bychu jeho wučerjo cy- 
le wĕsće za wyšu šulu namjeto- 
wali a z tym by jeho žiw jen je drje 
do zbožownišich kolijow  zajĕło. 
Dokelž jeho burske dźĕło njewu- 
pjelnješe, bĕše njespokojny a hru- 
by přećiwo žonje, dźĕćom a tež cu- 
zym. Jenož krotke lĕta možeše to- 
hodla z wjesnjanostu być.

M y dźĕći so nana bojachmy —  
a tež, bohužel, naša luba mać.

Naša luba mać bĕše zbože na- 
šeho dźĕćatstwa! Mała, słaba. w je- 
le chorowata, w je le  dźĕći je  dyr- 
bjała porodźić —  ale stajnje pilna 
a při wšĕch starosćach tež wjesoła. 
dckelž bĕše pobožna. Bože słowo 
bĕše je j wutrobny trošt a dobro- 
ćiwa swĕca na jejnym  ćernjojtym  
puću.

Dowolće mi, lubi čitarjo, zo 
ehwalbny spĕw našej lubej njeboh 
maćeri zanjesu. Wona w  swojej 
ponižnosći wšak by chcyła tomu 
wobarać. Lubosć nas dźĕći bĕ je jne 
zbože, dźaka dosć za je je  wulku 
procu.

Zadyn hruzlik zem je našich pĕ- 
skojtych polow njeje, kiž njeje 
w jele kroć po kolenomaj přelazyła 
plĕjo a žnjejo. Hdyž sobotu popoł- 
dnju z bratrom z Budyšina přiń- 
dźechmoj, steješe w  hornjej roli 
wobjed na ćoplym a na blidźe mała 
papjerka. na kotruž bĕ z njelepymi 
pismikami napisane pak ..k wu- 
jĕzdam" pak „k  Rakecam“ . To na- 
maj dosahaše. Chĕtře so přewoble- 
kachmoj a w  skoku powobjedo- 
wawši bĕžachmoj na polo. Tam so 
hižo dys a dys naša mać za namaj 
rozhladowaše při tym  sej sprocny 
chribjet runajo. W jele wotpočować 
wšak njemĕješe chwile.

Potom tam bĕchmoj. Stož je  na- 
zdala naše powitanje widźał, je  so 
snano spodźiwał. Ruku sebi zaw- 
dachmy —  žane wokošenje, žane 
wobjimanje. Po krotkich słowach 
bĕchmy wšitcy hromadźe w  dźĕle. 
To pak so njehodźi wopisać, kak 
lubosćiwje by so naju woprašała: 
..Staj tu zasc?“ Z maćerju po cy- 
łym dołhim tydźenju so zasowi- 
dźeć, to bĕ njeprajnje wulke zbože. 
Mysl, mać mohła nam wumrjeć.

bĕše nam přeco najstyskniša. To 
so sylzy ronjachu. Hdyž bĕše mać 
chora, bĕchu to najwjetše starosće.

Zrozumić njemožach, zo moža so 
wosyroćene dźĕći hdy zaso za- 
smjeć, jim  je  tola na wšĕ časy 
słonco hasło. Dokelž bĕchmy w 
maćeri tak w jele  lubosće nazhonili, 
bĕše zrudoba našeho bratra tajka 
přemožaca, jako jemu młoda man- 
dźelska wumrĕ. Z tym bĕ na jeho 
synka zrudoba přišła, před kotrejž 
bĕ Boh nas zwarnował.

Tajku mać. kaž my ju mĕjach- 
my, drje ju zawĕrnje w je le  nima. 
Sama na so ženje njemysleše. Do- 
cyła so njewĕm dopomnić, zo by 
sej hdy što sama za woblekanje 
abo wobuwanje kupiła. Swoju 
drastu sej swĕru hladaše. A  hdyž 
so naša mać kemšaca zwobleka, to 
dyrbjeli ju widźeć, kajka swje- 
dźenska wona bĕše. Pozdźišo jej 
naša sotra drastu kupowaše. ale 
potom bychu stajnje je je  słowa 
byłe: ,.To tola trjeba njebĕše, mo- 
ja stara suknja by tola hišće šła!“ 
A le  jejnej woči možeštej potom 
tak dźakownje hladać a ruce tak 
lubosćiwje majkać.

To bĕše naš staršiski dom, do 
kotrehož so my dźĕći sprawnje 
dźĕlachmy, kaž bĕ docyła mjez 
nami dźĕćimi zwjetša dobre doro- 
zumjenje. K  swojimaj staršimaj 
sotromaj zhladowachmoj moj 
mjeńšej bratraj horje kaž k doro- 
sćenymaj. Bĕštej wšak wo w jele 
staršej dyžli moj.

Na wyšej šuli (1918— 1927)
Po staršiskim domje so našemu 

bratrej jara styskaše, jako so ju try 
1918 do W ojerec přesydli, zo by 
tam na realny gimnazij chodźii. 
Husto so pozdźišo sam dźiwaše, 
kak bĕ k tomu došło. Bĕchu wjes- 
ni wučerjo jeho dary zawĕrnje tak 
jasnje spoznali njewadźicy jeho 
pře wšo špatneje nĕmčiny.

Dźeń rozźohnowanja bĕše za na- 
šehc bratra ćežki. Staršej a ja 
bĕchmy jeho z wozom do W ojerec 
dcwjezli. Hdyž potom bjez njeho 
dcm jĕdźechmy. Pawoł dołho ze 
sylzami woju jo za nami hladaše. 
Pod samej třĕchu mĕješe swoju 
stwičku. Do njeje so husto chowa- 
še, zo by tam w  swojim  stysku 
płakać mohł. Tež mać płakaše cyły 
puć.

Naš bratr so njemožeše we Wo- 
jerecach zažiwić. Styskanje jeho 
jara martrowaše. Možno wšak tež. 
zo staraj kantorec dźĕd a wowka 
dosć zrozumjenja za njeho njemĕ- 
ještaj. Hižom na Michała samsne- 
ho lĕta přińdźe naš bratr do Bu-



Serbske blido w Budysinjedyšina, hdźeź bĕše jeho kusenk 
Jan na realce. A le  tež tam so je- 
mu prĕnje lĕta w je le  styskaše. Po 
konfirmaciji wosrjedź šulskeho lĕ- 
ta so Pawoł rozsudźi wot gimna- 
zija woteńć, zo by kowarstwo na- 
wuknył. Farar Konik, pozdźiši 
Wosporski farar, bĕše jeho wučer 
na gimnaziju we łaćinje a nabo- 
žinje. Ton za našim bratrom do 
Strože přijĕdźe a jeho prošeše a 
jemu radźeše, zo to tola njeby či- 
nił. Tam při rĕčce hromadźe na 
ławce sedźeštaj, ale Pawoł nochcy- 
še tehdom w o swojim  dobroćelu 
ničo wĕdźeć, z kotrymž jeho poz- 
dźišo tak wutrobna a dowĕrliwa 
lubosć wjazaše. Skončnje so naš 
bratr toła da narĕčeć, zo by so 
zaso do Budyšina wroćił —  ale nic 
pak wjace na gimnazij, ałe na wu- 
čerski seminar. dokelž možeše tam 
prjedy swoje pruwowanje złožić.

Na seminarje so nĕtk duchow- 
nje rozwi a jeho duša luboznje roz- 
kćĕwaše. Styskanje w  swojej ele- 
mentarnej form je bĕ přewinjene a 
won bĕše swobodny za swoje wše- 
lakore zajimy.

Tak won ze swojej čućiwej dušu 
wosebje lubowaše młodźinske pĕs- 
nje Goethe a Lenau’a. Jako hudź- 
bnik steješe jemu najbliše Schu- 
bert. Naš bratr wšak njebĕše wo- 
sebje muzikalny, ale z wjesełosću 
spĕwaše we wobĕmaj choromaj šu- 
le sobu —  w  mĕšanym a w  mu- 
skim. Podla klawĕra je  tež husle 
hrać nawuknył. Na žanym polu 
njebĕše wumĕłc, ale jeho lačna 
duša wšu rjanosć žadosćiwje do so 
srĕbaše. A  derje. zo je  w  tym pilny 
był a swoje krotke łĕta zboža wu- 
žiwał. (Přichodnje dale!)

Z  wulkim zajimom sćĕhowach 
přihotowanja na prĕnje zeńdźenje 
Serbskeho blida w  Budyšinje 
17. winowca 1956. Z dosć stroz- 
bych a sprawnych přihotowacych 
nastawkow w  „Now ej Dobje“ do- 
stach nadźiju, zo mohła to nowa 
forma być, kotraž polĕkuje demo- 
kratizaciji našeho zjawneho žiw je- 
nja, štož wšak so z koždym no- 
w ym  mĕsacom za nuzniše wopo- 
kazuje. Njebych-li był zadźĕwany, 
bych tam sam dojĕł.

Kaž sym sebi dał rozprawjeć, je 
tołe prĕnje zeńdźenje zawĕrnje za 
naše narodne a politiske wuwiće 
nĕkak stroštne było. Předewšĕm 
nas wjeseli, zo bĕ tam jedyn tež 
na zdobne wašnje w o w ĕrje a 
cyrkw i rĕčał. M jez druhim je  nĕ- 
kak takle prajił:

. . .  Rĕčimy wo zasadźenju wšĕch 
mocow a srĕdkow za wozrodźenje 
našeho Serbstwa. Tajkich smy tu 
dźensa naličili cyłu kopicu. Wo 
jednym wažnym faktoru pak njej- 
smy rĕčeli. Stej to cyrkej a na- 
božina. W  zašłosći smy drje často 
::wĕsćili a wuprajili, zo je  serbski 
lud hłuboko nabožny. Smy pak to 
w  swojim  dotalnym serbskim 
dźĕle wobkedźbowali ? Myslu, zo 
nic abo jenož jara zrĕdka. Smy to 
n jedźiwajo na naspomnjene zwĕ- 
sćenje wotbyłi z tym, zo smy pře- 
šli k dźeńskemu porjadej konsta- 
tujo, zo je  nabožina z naležnosću 
jednotłiwca. To wšak zdźĕla trje- 
chi, ale jenož zdźĕla. M oje poznaće 
je  to, zo je  nabožina wjace hač 
wĕc jednotlwica, zo je  wažny fak-

tor, skutkowacy w  cyłym žiw jenju 
towaršnosće, wosebje pak w  ži- 
w jenju  serbskeho luda, w o ko- 
trymž tola stajnje prajimy, zo je  
tak nabožny. Mam za trĕbne, tu- 
tomu wažnemu faktorej w  našim 
wozrodźenskim dźĕle dać so wu- 
skutkować. To pak sebi žada wu- 
ske zhromadne dźĕlo z cyrkwju 
a je je  zastupnikami na zakładźe 
woprawdźiteho přećelstwa. Wo 
tuto zhromadne dźĕło a w o tuto 
přećelstwo mamy so z wutrajno- 
sću a lubosću procować. Nĕkajki 
dopis to njewučini. Znaju teolo- 
gow, wosebje cyły rjad młodych 
—  ewangelskich kaž katolskich — , 
kiž su dźensa hižo zwolniwi, ak- 
tiwnje za naše Serbstwo sobu- 
dźĕlać. Naše dźensniše narodne 
połoženje je  strašne, jara strašne. 
Fakt tež je, zo so w  nĕkotrych 
wosadach —  wosebje w  nĕkotrych 
ewangelskich —  nĕmcowanju po- 
lĕkuje. To dyrbi so a hodźi so 
zmĕnić. Dyrbimy pytać zhroma- 
dny puć. Sym přeswĕdčeny, zo so 
nam to poradźi . . .

W jeselim y so tajkich slowow. 
W  duchu woprawdźiteho přećel- 
stwa so zhromadnje procować wo 
wuchowanje našeho łubeho Serb- 
stwa, to by było po našej wu- 
trobje. W.

Přispom njenje redakcije:
Dla techniskich přičin možemy 

hakle w tutym  čisle nĕkotre wo- 
brazy lĕtušeho Nĕmskeho cyrkw in- 
skeho dnja w Frankobrodźe při- 
njesć.

Indiscy hosćo na Cyrkwinskim  
dnju w Frankobrodźe

Wulka hala połna připoslucharjow

